EUSKARAREN BALIOAREN GAINEAN SENTSIBILIZATZEKO 2016AN PUBLIZITATE KANPAINA EGITEKO KONTRATAZIOA
AGINDU TEKNIKO PARTIKULARREN ORRIA
1. LEHIAKETAREN XEDEA
Agiri honen xedea da euskararen balioaren gainean sentsibilizatzeko eta Nafarroako hizkuntza ofizial horrek populazioan duen gizarte ospea handitzeko publizitate kanpaina egiteko laguntza teknikoa kontratatzeko oinarri teknikoak ezartzea.
Euskarak nafar gizartean oro har duen irudi eta ospe soziala hobetu nahi dira eta, bereziki, euskaraz ez dakiten herritarren artekoa, euskarak Nafarroako balio positiboekin eta etorkizunekoekin duen lotura indartuz.
2. SENTSIBILIZAZIO KANPAINARAKO MATERIALAK
Diseinatu eta burutu behar den publizitate kanpainak, gutxienez, euskarri, material eta jarduera hauek izanen ditu:
· Publizitate kanpaina diseinatzea eta hartan, gutxienez, kanpainaren goiburu eta irudia sartzea, proposatutako publizitate eta sustapen ekintza guztien elementu egituratzaile moduan baliagarri izan dadin. 
· Proposatutako plangintzari dagozkion publizitate materialak prestatu eta ekoiztea hala nola elementu horiek honako publizitate euskarri hauetara egokitzea: 
· eguneroko prentsa (Nafarroan argitaratu edo Foru Komunitatean banatutako bost egunkari bitartean): orri-lapur motako iragarkiak, koloretan.
· gaztelaniazko irratietan (iragarki elebiduna) eta euskarazko irratietan (euskarazko iragarki elebakarra): irratiko 25 segundoko iragarkiak.
·  navarra.es-erako eta bestelako online euskarrietarako bannerra
· 60tik 90 segundo bitarteko bideoa, kalitate handian emateko eta konprimatua sare sozialetan banatzeko.
3. ELEBITASUNA
Publizitate proposamenetan, publizitate eta sentsibilizaziorako aukeratutako material eta ekintzetan elebitasuna kontuan hartu beharko da. Baloratuko dira hizkuntza bakoitzerako hautatutako goiburuen kalitatea eta eragina eta hizkuntza bakoitzerako goiburuen eta euskarrien arteko lotura, ele biko materialetan mezuak elkarrekin egotea eta, orobat, diseinu aldetik erakargarriak izatea eta haiekin asmatzea.
4. GENERO IKUSPEGIA
Erakundeen publizitatea erregulatzen duen araudiaren arabera (3/2007 Legeko II. Tituluko 33., 34. eta 35. art. eta III. Tituluko 36. art.; Publizitate eta Komunikazio Instituzionalari buruzko abenduaren 29ko 29/2005 Legeko 3.3 art.), kanpaina instituzional hauetan genero ikuspegia sartu behar da, gizonezkoen eta emakumezkoen arteko berdintasuna sustatzeko eta gizarteko aniztasun sozial eta kulturala errespetatzeko.
5. ESKAINTZA TEKNIKOA NOLA AURKEZTU
Lizitatzaileen proposamen teknikoa material hauetan entregatu beharko da:
· publizitate kanpainaren diseinuari dagokion dokumentazioa: A4 motako orri zenbakituetan, hasierako aurkibidearekin eta 12 puntuko Arial letra-motan idatzia.
· sormen-lanak (prentsarako iragarkia, Diario de Navarra-ko 4 x 8 tamainako moduluetan; online bannerra; gidoi elebidunak eta elebakarrak (euskaraz) irratiko iragarkietarako; eta bideoaren gidoia edo storyboarda): A3 tamainan, koloretan inprimatua. Materialak kartoi mehean edo luma-kartoian aurkez daitezke.
Proposamen teknikoaren barnean (2 zenbakidun gutun-azalean) aurkeztutako materialetako batek ere ez du izanen logorik, inskripziorik, orri-oineko oharrik edo eskaintzaren egilea nor den erakutsiko duen bestelako informaziorik.
6. PROPOSATUTAKO JARDUKETEN FINANTZAKETA
Esleipendunari egotz dakizkiokeen gastuak egin nahi diren ekintzak antolatu, diseinatu eta egikaritzeari dagozkionak dira. 
7.- EGINDAKO LANEN ETA DATU-BASEEN JABETZA
Kontratu honen xede den kanpaina egikaritzean prestatutako dokumentazio eta material guztiak Nafarroako Foru Komunitatearen jabetzapekoak dira eta lanak bukatzen direnean Euskarabideari entregatuko zaizkio hark erabakitako jatorrizko euskarrietan edo euskarri digitaletan. 

